
 
 
 
 
 
 
 
 
 
 
 

05 April 2018 
 
 

Kenyataan Media YB Dato’ Sri Hasan Arifin, Pengerusi Jawatankuasa 

Kira-Kira Wang Negara (PAC) Parlimen Berhubung Pembentangan 

Laporan PAC Parlimen Berhubung Pengurusan Program Desa Lestari 

Di Bawah Kementerian Luar Bandar dan Wilayah (KKLW). 

 
 

1) PAC Parlimen hari ini, membentangkan Laporan PAC berhubung 

Pengurusan Program Desa Lestari di bawah Kementerian Luar 

Bandar dan Wilayah.  

 

2) Isu ini adalah penemuan Jabatan Audit Negara (JAN) dalam 

pembentangan Laporan Ketua Audit Negara (LKAN) Tahun 2016 Siri 

1 yang dibentangkan di Parlimen pada 31 Julai 2017. 

  

3) PAC Parlimen mengadakan Mesyuarat Prosiding berhubung isu ini, 

pada 25 Oktober 2017 dengan memanggil Ketua Setiausaha KKLW, 

Datuk Borhan bin Dollah dan Dato’ Dr Noor Zari Hamat, Pengerusi 

Eksekutif Suruhanjaya Koperasi Malaysia (SKM) Masyarakat bagi 

menjelaskan isu yang dibangkitkan JAN.  

 
 

PENGERUSI JAWATANKUASA  
KIRA-KIRA WANG NEGARA (PAC) 
MERANGKAP AHLI PARLIMEN ROMPIN 
PEJABAT JAWATANKUASA KIRA-KIRA WANG NEGARA 
PARLIMEN MALAYSIA, JALAN PARLIMEN 
50680 KUALA LUMPUR 

Tel  : 03-2601 7263 / 2698 6852 (DL) 
Faks  : 03-2698 9218 
Email  : pacparlimen@parlimen.gov.my 
Laman Web : http://www.parlimen.gov.my/pac 

4) Dalam Mesyuarat Prosiding berkenaan, ahli-ahli PAC Parlimen 

membangkitkan isu-isu seperti berikut: 

 

i) Peruntukan ditindik (parking) di agensi KKLW.   

ii) Projek Gagal. 

iii) Kontrak Ditandatangani Oleh Pegawai Yang Tidak Diberi 

Kuasa.  

iv) Projek Tanpa Kelulusan – Tambahan Seunit Reban Ayam.    

v) Bayaran Pendahuluan 10% Bagi Perolehan Kenderaan. 

vi) Pecah Kecil Perolehan. 

vii) Syarikat Dilantik Merupakan Syarikat Milik Keluarga/Ahli 

Lembaga Koperasi (ALK). 

viii) Kebenaran Merancang (KM) Tidak Diperoleh. 

ix) Sijil Perakuan Siap Kerja (CPC). 

x) Kerja Tidak Mengikut Spesifikasi. 

xi) Projek Lewat Disiapkan Tetapi Denda Tidak Dikenakan. 

xii) Perbandingan Harga Tidak Munasabah Bagi Pembinaan Kabin 

Chalet Yang Sama. 

xiii) Pelantikan Juru Perunding Tidak Bertauliah. 

xiv) Perolehan Secara Rundingan Terus Tanpa Kelulusan 

Kementerian Kewangan. 

xv) Perolehan Jentera Yang Sama Pada Harga Berbeza. 

xvi) Perolehan Jentera Terpakai. 

xvii) Peralatan Tidak Digunakan. 

xviii) Pajakan Tanah Tidak Teratur. 

xix) Penyelenggaraan Akaun Oleh Koperasi. 

 



5) Berdasarkan Mesyuarat Prosiding berkenaan, PAC Parlimen 

merumuskan bahawa: 

 
PAC Parlimen secara umumnya, berpuas hati dengan Program Desa 

Lestari ini kerana ia merupakan hasrat murni Kerajaan hendak 

membantu penduduk kampung menubuhkan koperasi bagi 

menjalankan perniagaan. Namun begitu PAC memandang berat 

terhadap beberapa kelemahan dalam pengurusan Program ini seperti 

masalah projek gagal dan terbengkalai; perolehan bekalan dan kerja 

tidak mengikut spesifikasi; salah guna kuasa oleh pegawai serta 

kurang pemantauan dan tindakan oleh SKM terhadap koperasi yang 

tidak mematuhi sepenuhnya kehendak Akta Koperasi 1993.  

 

6) Berikutan itu, PAC Parlimen mengesyorkan kepada Kerajaan supaya: 

 
(i) Kerajaan mengkaji semula pembabitan dua agensi Kerajaan 

iaitu KKLW dan SKM dalam memantau program Desa Lestari 

hingga menimbulkan pelbagai kelemahan pengurusan kontrak di 

kalangan Koperasi.  Adalah lebih efisien program Desa Lestari 

dipantau serta diuruskan satu Kementerian sahaja; 

 
(ii) KKLW menggunakan dan melibatkan Agensi Kerajaan yang 

mempunyai kemahiran atau kepakaran dalam sesuatu industri 

bagi memberikan khidmat nasihat dalam perancangan dan 

pelaksanaan sesuatu projek yang hendak dilaksanakan oleh 

koperasi; 

 



(iii) SKM perlu lebih tegas dalam menguatkuasakan peraturan dalam 

Akta Koperasi 1993 terutama terhadap koperasi yang menerima 

peruntukan Kerajaan dalam menjalankan sesuatu projek; 

 
(iv) PAC Parlimen mahu SKM mengkaji semula perjawatan bagi 

pegawai yang menyelia Koperasi benar-benar dapat 

memberikan khidmat nasihat dengan lebih berkesan; 

 
(v) KKLW, SKM dan Jabatan Audit Negara perlu menyelesaikan 

masalah mengemaskini maklum balas Kementerian kepada 

‘dashboard’ Jabatan Audit Negara dalam masa sebulan; 

 
(vi) PAC Parlimen mahu KKLW mendapatkan semula peruntukan 

‘parking’ yang diletakkan di agensi-agensi KKLW. 

 

7) Orang ramai yang berminat untuk membaca dan meneliti Laporan 

PAC Parlimen berhubung Pengurusan Program Desa Lestari di 

bawah Kementerian Luar Bandar dan Wilayah (KKLW) boleh memuat 

turun (download) laporan berkenaan di laman web PAC Parlimen di 

alamat www.parlimen.gov.my/pac 

 

Yang Berhormat Dato’ Sri Hasan Arifin  
Pengerusi Jawatankuasa Kira-Kira Wang Negara 
Parlimen Malaysia 

